
Foreword

Te Akatea

Kua noho parekereke mai a Te Akatea mo te kaupapa, He Manukura, He Hua Akonga o Te Kete
Raukura! (BES) maii te timatanga, &, mutu noa, i runga i te kaha @, me te marama hoki ki te
panga nui o nga tikanga manukura ki te whai matauranga, otira ki te whai oranga o a tatou
tamariki katoa.

Ka whaia haeretia te kaupapa nei, a, ka turuki, he take; ka paneke he wharua, ka mutu ka
whakatakotoria he korero hei awhina. Ma te pénei, kua whai kainga to tatou reo, to tatou ahua
o te noho ki roto i te tuhinga kua taia nei.

Ko te hiahia kia mau nga whakatau a Te Kete Raukura i ngd manukura katoa o te matauranga,
kaua anake i nga tumuaki. Kei roto nei ko nga hua papai o te rangahau hei papa korero mo
te hunga ngaio ana te hihiri o te mahara, ina hoki kia hurihia ai nga take pitaritari hei hua
angitu ke. He nui hoki nga korero kei roto hei awhina i nga kaiarahi ki te whakawhanaunga
ki nga hoamabhi, ki nga akonga, ki ngd matua, ki ngd whanau ano hoki, kia pono tahi ai, kia
mana tahi ai te noho.

Ahakoa kei whea tatou e noho ana i te paepae manukura o te mohio, o te pukenga ranei, tera e
tawhiti atu ai te pae o te wananga. E mea ana matou ko ta Te Kete Raukura nei he whakatakoto
inga korero taunaki pai ake, kaore ko nga mahi pai ake, i te mea, téra tatou e pai ake aiiroto
iatatou mahi.

Kei te aronui atu ki te ngako tonu o Te Kete Raukura. Ina hoki, me whai wahi nui nga manukura
ki te tuitui i ngd whanau ki nga rau whaihua o te matauranga. Ma te noho tahi pénei e tuturu
ai te whai tahi i te matauranga, te kura, te kainga, te hapori.

Me whakamihi ra a Takuta Adrienne Alton-Lee mona i whakapau kaha ki ténei kaupapa. Maia
ana tera te t ki ténei mahi e whai wahi ai nga manukura me nga kaiako ki nga kete taunaki o te
matauranga e marama pai ana ki a ratou. Ko tana e whakapono nei, kia kai mai hoki te Maori
inga hua o te matauranga, a, ko ia te tohu o te mahi tahi na Te Tiriti o Waitangi i whakatau; he
whiri tahi, he whaitahi i nga huarahi ki te pae o te ora hei takahi ma te akonga.

Ka mihi ano ki nga kaituhi matua o Te Kete Raukura nei, ara, a Ahorangi Viviane Robinson
ratou ko Takuta Margie Hohepa, ko Takuta Claire Lloyd. Imau anoia ratounga tohu manukura
o te rangatira, o te wananga hoki hei raranga i nga reo katoa i te kete nei, kia kotahi ai te ahu
whakamua.

Debbie Marshall-Lobb

Shane Ngatai

Para Meha

Current and past presidents, Te Akatea

' Te kaupapa Whakairi i Nga Kete Taunaki ki te Wharekorero o Te Tahuhu o Te Matauranga



Ta Nga Whakataunga

He Kura Rangatira, He Kura Akonga:

Te Hua i Kitea Ai, Te Hua i Rite Ai: Te Kete Raukura [BES]

Nga tohu rangatira

Tohu 1

Whaia te iti kahurangi

Tohu 2

Ma te huruhuru ka rere te manu

Tohu 3

Kia pai te whakatere i te waka

Tohu 4

Ko te waka matauranga, he waka eke noa

Tohu 5

Ka tika a muri, ka tika 8 mua

4 )
Tohu 6
Ehara taku toa i te toa takitahi
engari he toa takitini

Tohu 7
He kaha ki te whakahaere i nga raruraru

Tohu 8
Nga tapu ngaio. Whiria, mahia

Mana matauranga,
mana pukenga,
mana rangatira

Kia hua nga whakataunga
whakahaere i runga i te
mohiotanga-a-tikanga whakaako

Kia tatarihia, kia whakatikaina
nga take matatini

Kia whakawhanaunga i runga
i te whakapono

Kia mahorahora nga korero



Ta nga tohu ki nga kura akonga

1. Whaia te iti kahurangi |o.42

2. Ma te huruhuru

0.31
ka rere te manu

3. Kia pai te whakatere

i te waka |0'42

4. Ko te waka matauranga,

0.84
he waka eke noa

5. Ka tika a muri,

o 0.27
ka tika a mua

Te nui o te panga

Hononga kura—-kainga: Ma te aha e whai hua ai?

Kaupapa wawao a-matua, a-whakaako

Ta te kaiako whakarite mahi kainga hei mahi tahi me nga matua
Whakaritenga kia tomokia nga whare korero o te whanau/o te iwi
Whakahokinga korero a nga kaiako mo te mahi kainga
Kaupapa wawao a nga matua

Whakaurunga o nga matua

Whakawhitinga korero a nga matua—tamariki mo te kura

Ta nga matua mahi tuao i te kura

Kaupapa wawao a-whanau

Paiherenga kaiako—matua

Tautoko a nga matua i te mahi kainga

Mahi kainga — tona panga

Rorohiko i te kainga

Paunga o te wa ki te mahi kainga

Noho kaitiaki kura a nga matua o
Nga whakawhitinga kaiako—matua -0.04
Matakitaki mahi kainga -0.19
Awhinatanga mahi kdinga a nga matua ~ -0.24
Herengakore kaiako—matua -0.26

-0.5 o 0.5 | 1.5 2

Te nui o te panga




He Tahi Korero

He kura rangatira—he kura akonga

Tera e whakaponohia whanuitia ana e te hunga torangap, e te iwi whanui hoki, kaore i ko
atu i te hunga arataki kura mo te pai, mo te tika, mo te kounga o te kura e whai matauranga
ai te rangatahi. Ko te whakatau a te korero nei he tautoko atu i téera, he mana ano 0 nga
kaiarataki e eke ai ranei te akonga, kaore ranei. Heoi ko ta te kete korero ano he whakamohio,
he whakamarama, he whakaatu i étahi whakaritenga e taea ai ténei ahuatanga. Kati, kia
tikina mai ana whakataunga e te hunga panui hei pou tautoko, hei pou whakarea i nga momo
horopaki o te mahi ki te whakatipu i nga tohu o te rangatira e manawaora ai te akonga.

Ko nga mahi e korerotia anaite tahii korero nei he mea i whakaritea ai mo te kaupapa Whakairi
Kete Taunaki (BES) o Te Tahuhu o Te Matauranga, he kaupapa e whai maramatanga ana i
nga hononga o étahi tikanga ake o te ao matauranga ki te whanui o nga hua i whaia ai e nga
akonga. Kati, kei te hangai ténei o nga korero o ténei kete ki te here whiwhiwhi i waenganui
i te manukura wananga' me nga huanga akonga, otira ko te tikanga he whakamohio i nga
ahuatanga rangatira me whakatt hei pouwhakapakarii nga hua mo nga akonga i nga kura reo
Pakeha te reo kawe, reo Maori hoki te reo kawe.

Ahakoa te nui o ngd korero mo te amorangi wananga, ka iti ké te paunga o te korero ki te
hononga o nga tikanga arataki ki nga huanga akonga. Kua tikina atu nga korero taunaki i nga
wahi whanui e toru: (a) nga aromatawaitanga o nga panga hangai, nga panga huri hoki o nga
tikanga arataki ki nga huanga akonga, (b) nga korero e whakaatu ana i te wahi o nga tikanga
arataki hei ahuatanga wawao i te ako, me (c) te rangahau mo nga hononga o te mohiotanga, o
te pukenga, o te ahua hoki o nga kai arataki ki ngad huanga akonga.

Kati, hei wahi ake i ténei kaupapa ka whakatakotoria nga take matua e whakapatari nei i nga
manukura? i Aotearoa nei. Whai muri ka paku tirohia ané nga tikanga i whakaritea ai hei
whakamohio i nga hononga i waenganui i nga tikanga arataki kura me nga huanga akonga.
Katahi ka korerotia nga ahuatanga rangatira i hua mai ai i ta matou whakamatautauranga
i nga korero taunaki (nga korero hangai, huri hoki) e tithono ana i nga tikanga arataki kura
ki te huanga akonga. Ka whakarapopotohia nga whakataunga matua i hua ake ai i ta matou
tatarihanga i nga korero taunaki mo te panga o nga momo hononga kura-kainga ki nga akonga.
Heoi ka korerotia ngd momo mohiotanga, pikenga, ahua ano hoki e tohu ana i roto i nga
ahuatanga rangatira whaimana nei. Hei whakakapi ake ka wharikihia atu nga kupu matua o
Te Kete Raukura nei.

He toa takimano

Kei te Upoko 2 te E ai ki te whanui o nga tirohanga o te ao (péra i PISA, TIMSS, me
whanuitanga atu PIRLS) me whakahihipaiano tatoukito tatouake whare matauranga:
o nga korero mo he autaia tonu nga hua taurite o nga whakamatautau mo te panui,
nga huanga. Ko te mo te pitaiao me te pangarau o nga akonga 15 tau te pakeke.

whakatutukitanga, ko
te haumaru akonga, ko
nga tohu matauranga
o te kura tuarua hoki
étahi o aua korero.

Engari, ka hinga ke i te awanui i waenga i te hunga kaore i eke, me
te hunga ka eke i nga taumata angitu, mo te panui tonu te take. E ai
ki nga rangahautanga o natata nei, tera ngd maunganui hei piki ma
te akonga kia ekea nga tihi o te pangarau, o te putaiao, o te panui
i nga kura tuatahi. Kei te titaha ke te waka, a, ka raru ko nga iwi
tamariki e tere tipu ake nei, ara, péra i te iwi Maori me nga iwi o Te
Moananui a-Kiwa.

1 Nga ahuatanga arataki i te matauranga

2 He kupu mo te kaiarataki, heoi tikina atu ko te ‘manukura’ hei kupu poto mo ‘nga kaiarataki i te matauranga’,
ka kia ai ko te matauranga he kura, ara, he mea nui nei te wariu, he kupu kua tangatawhenua nei ki
te ‘school’.



Ka aronui atu nga
korero o taua

upoko ki nga take
whakapataritari e wha
mo te hunga arataki
kura me te hunga e
tautoko ana i a ratou
mahi.

Te kawa

E ata whakaatu tahi
ana te Upoko 3 me nga
wahanga whakataki o
te Upoko 4 me te 5 ko
te kawa me nga tikanga
rautaki i tikina atu ai
hei pou whakawetewete
i te whare korero.

Ko nga whakataunga e
pa ana ki te patai 1 kei
nga upoko 4 me te 5 e
noho ana; ko éra e pa
ana ki nga patai 2 me te
3 kei nga upoko 6, 7 me
te 8 e korerotia ana.

E ata whakamaramatia
ana i te Upoko 5 me
ana tapiritanga ko te
kawa i whakaritea ai
hei tikanga whakahua
ake i nga tohu, hei
tikanga whatau hoki i te
rahi o nga panga o nga
momo ahuatanga o te
rangatiratanga.

Heoi he nui no te rereketanga o te whakatutukitanga i nga kura, ko
te kaupapa matua hei whai ma nga manukura i te ao matauranga,
ko te whakapiki ake i te hunga e whakatutuki ana, me te whakaiti
ano i te rerekétanga kua korerotia ake nei kia rite katoa ai a tatou
akonga ki te ahu whakamua.

Ko te tuarua o nga take whakapatari ko te kaha whangai matauranga
ki nga akonga Maori kia pai ake ai, kia maia ake ai. Hei ta nga
korero o natata nei he pai ké atu te manaaki a nga kura reo Maori
nei te reo kawe i nga akonga Maori, i nga kura reo Pakeha nei

te kawe i etahi o nga kaupapa ako i te kura tuarua ahakoa nga
whakawai whiwhiwhi o nga take whakarauora reo.

Tuatoru, ko te whakakaha ake i nga tikanga manaaki tangata, otira
ko te whakakaha i nga taura whanaunga i waenganui i nga akonga.

Tuawha, ko te whakarereke i 6 tatou whakaritenga kura mana
motuhake nei kia whai rangatira totika tonu, a, kia watea ai ratou,
kia tautokona ano hoki ki te whakatika atu, ki te whakataki atu i nga
take e toru kua takoto ake nei.

He momo ritenga whakamana ténei mea te tikanga arataki ki ta te
kawa 0 ténei o nga kete raukura (BES). He mea hangai ranei, péra i
nga wa e mahi tahi ana nga rangatira tetahi ki tetahi, he mea huri
ké ranei péra i nga wa e whakarereke ana ratou i nga whakaritenga
mahi a étahi atu. No runga i ténei, he mea pupuri te tikanga arataki
i roto tonu i ngd momo mahi, ahuatanga hoki, &, he mea hora ano ki
nga tangata. Heoi ko te ahua o te ‘tikanga arataki’ o ténei o nga kete
raukura (BES) ko te mana o te hunga whai tiranga whai tikanga
(pera i te tumuaki, te kaiwhakahaere matua, 0-waenga ranei, te
kaitiaki kura, te kaumatua, te kaiwhakatakoto kaupapa here ranei),
ko te mana hoki o te hunga whai rangatiratanga noa nei.

Ka wetewetekina nga korero taunaki i runga i te ahuatanga o nga
patai matua e toru mo te hononga i waenganui i te rangatiratanga
me nga huanga akonga:

1. He aha nga panga o nga momo tikanga arataki ki nga huanga
akonga?

2. He aha te wahi ki te tikanga arataki i roto i nga kaupapa
wawao, whakapakari hoki hei whakapiki ake i te ako o nga
akonga i Aotearoa?

3. He aha nga momo mohiotanga, pukenga, tiahua hoki me mau i
te hunga arataki kura hei whai i nga mahi kua tohua ake i nga
patai 1 me te 27

Heoi ka rapuhia, ka kitea hoki nga korero taunaki kua taia e pa ana

ki enei patai e toru i nga pataka korero o Aotearoa me te ao whanui

hoki. Ko te rahi, 134 nga putanga rangahau, 61 o énei n6 Aotearoa.

Ahakoa 27 noa iho o énei i whakapuaki i te nui o te hononga i

waenganui i te tikanga arataki me nga huanga akonga, téra ano

te 100 i whakaatu mai i te kounga o nga korero mo nga ahuatanga

o te rangatiratanga. Kei roto i ténei rahi ko te 31 o Aotearoa i

aronui atu ki te wahi o te tikanga arataki mo te arahi i nga kaupapa

whakapakariite whakaako me te ako (Upoko 6). Tapiri atu ki ténei,
ka noho ko nga putanga rangahau 21 o te ao, 16 o Aotearoa hei tahu
mo Upoko 7 mo te panga o ngd momo hononga kura - kainga ki nga
huanga matauranga, tikanga tangata hoki. Ka mahue ko te toenga

o nga kete korero 134, 25 o te ao, 13 o Aotearoa, hei papa korero mo

Upoko 8. E rua nga tikanga rautaki matua i whiriwhiria hei tatari i

te putunga korero taunaki nei.



Ka whakaritea ko te rautaki whakamua e tohua ana i te hau 6-runga
o Huahua 1 hei whakautuite patai 1. Ko te take i kia ai ko te ‘rautaki
whakamua’, ka tikina atu tétahi ritenga arataki hei timatanga, a, ka
whakatakina haeretia ona hononga ki nga huanga akonga. 27 nga
putanga rangahau i whai i tenei rautaki, he ritenga arataki, he momo
huanga akonga kei roto. Ka ata tatarihia nga putanga rangahau
nei kia kitea ai te panga o nga momo tikanga arataki ki nga huanga
matauranga, tikanga tangata hoki.

i tirohia nga Nga
Rautaki putanga > Te tikanga ki ahuatanga lwhai Nga huanga
whakamua rangahau arataki o te kura wabhi ai ki akonga
mo te panga o
)
Nga kaupapa
. i tirohia nga wawao Nga
Rautaki . putanga mongaakoranga Ki ahuatanga i whai Nga huanga
TN canganau mo P | et oto ki | waniaik akonga
te panga o mengamahi
tahitanga kura-iwi
)
. katahi ka tangohia mai
Te tlkanga i 8ra ko nga
arataki whakamaramatanga o
-

Huahua 1. Nga tikanga rautaki matua e rua kia kitea ai te panga o te tikanga arataki ki nga huanga akonga

He Kura Rangatira, He Kura Akonga: Te Hua i Kitea Ai, Te Hua i Rite Ai: Te Kete Raukura [BES]

Itetahiongatataritanga, ka whakatauriteritea e matoute pangaonga
kaupapa whakaaro e rua mo te tikanga arataki e mohiotia whanuitia
ana, ko te amorangi whakaumu me te amorangi kaupapa. I hua
mai te amorangi whakaumu i nga tuhinga pakihi, a, ka whakanuia
nga tikanga pera i te titoro me te maia ano ki te whakahihiri, ki te
whakapiripiri, ki te whakamanawanui, ki te whakamahi. Ko ta te
amorangi kaupapa he aro ké ki te whakauru o te hunga arataki ki
nga mahi whakaako, ako ano hoki. Kei te tuarua o nga tataritanga,
ka whaia kia kitea te panga ake o étahi ahuatanga rangatira ka tohua
ake, ki nga huanga akonga. E rima nga tohuihua ake aiite pataka
whakairinga korero whaimana. Katahi ka tataihia e matou te ahua
o te rahinga taurite o te panga o ia ahuatanga.

He iti noa nga rangahautanga o Aotearoa e whakaatu ake ana i te
hononga o te tikanga arataki kura ki nga huanga akonga. Na reira
ka toko ake te patai, ka whai take ranei nga ahuatanga rangatira
i hua mai ai i te tataritanga o te rautaki whakamua ki te ahua o
Aotearoa, otira ki nga kura reo Maori nei te reo kawe. Na te kore o
te korero e hangai ana ki ténei ka huri ke ki te rautaki whakamuri i
whakaaturia maiite hau 6-raro o Huahua 1, hei whakautu i te patai
2. Ka timata te rautaki nei ki nga putanga rangahau mo nga kaupapa
wawao i whai hua pai ai nga akonga. Ka tikarohia ake he whakaaro
inga whakaaturanga korero mo te wahi o te tikanga arataki (whanui
ana te horapa) hei papawhariki e tipu mai ai aua huanga. Ka ata
whakatakina haeretia te tatari i nga tikanga arataki i nga kura me
nga akomanga o Aotearoa, a, ka ono nga ahuatanga i puta mai. Ite
mea he kounga te tikanga o nga whakaaturanga korero, kaore i taea
e matou te whakamohio atu te rahi o nga panga o nga tohu nei ki nga
huanga akonga.

E 37 ano nga putanga rangahau i tataria, 16 o Aotearoa, hei
whakamomona i nga rautaki whakamua, whakamuri hoki kia mohio
ai nga rangatira he aha nga mea whai panga nuiinga hononga kura
—-kainga.

Te panga o nga momo tikanga arataki

Kei Upoko 5 me ona
tapiritanga te korero e
tino whakamarama ana
i ngad whakaritenga i
whiriwhiria ai hei tatai
rahi panga mo nga
momo ritenga arataki, i
whiriwhiria ai hoki nga
ahuatanga.

Kei Upoko 6 nga
whakamaramatanga
me etahi korero e
whakaatu ana i nga
mahi rangatira i
whakawhaititia ai i te
rautaki whakamuri.

Ko te patai nui ko ténei: ‘He aha te panga o ngd momo tikanga
arataki ki ngd huanga akonga?’ E rua nga rangahautanga mo te
rangatiratanga i wanangahia hei whakautu i te patai nei.

Tuatahi, ka whakatauriteritea e matou te panga mai o te amorangi
whakaumu, o te amorangi kaupapa hoki. Ko te hua mai ka kitea
e tata wha rahinga atu te panga o te te kaupapa i te panga o te
whakaumu. Ko ta te whakaumu he whakanui i ngad ahuatanga
tatoro, whakahihiri hoki, heoi ano ta te kaupapa he hangai ke
ki te whakatakoto i nga whainga matauranga kia marama, he
whakamaherehere i te marautanga, he aromatawai hoki i nga
kaiako me te whakaako.

Heoi ano, i te mea ko te tihononga te tino aronga o te amorangi
whakaumu, &, ko te take matauranga te aronga nui o te amorangi
kaupapa, téra pea he hua ano 0 nga tikanga e rua. Ko te mea ké kia
kaua tétahi e tukiitétahi. Otira tera e kapo nei tétahi kaupapa i nga
tikanga o tétahi atu, ka whai a Whakaumuinga tikanga matauranga,
a Kaupapa i nga tikanga whanaungatanga péra i te whakatau tahi i
nga whainga mo te kura.

Tuarua, ka ata wetewetekina te panga o étahi ahuatanga rangatira
ki nga huanga akonga. E rima nga ahuatanga i hua ake ai i aua
rangahautanga ano i wharikihia mai mo te tatarihanga i korerotia
ai i mua atu ra. Kia mahara ake kaore i wehea nga ahuatanga
whakaumu, kaupapa hoki. Kei roto ngd mea e rua i ia ahuatanga.

E whakaatu ana a Huahua 2 i te panga o ia ahuatanga ki nga huanga
akonga. Ka takiruatia te nui o te panga® o te ahuatanga 4 (Ko te
waka matauranga, he waka eke noa) i éra atu o nga ahuatanga. He
iti ki te ahua nui atu te panga o Ahuatanga 1 (Whaia te iti kahurangi)
me Ahuatanga 3 (Kia pai te whakatere i te waka). He iti te panga
o Ahuatanga 2 (Ma te hurhuru ka rere te manu) me Ahuatanga 5
(Ka tika amuri, ka pai a mua).

He rite étahi wahi o nga ahuatanga e toru o te rima i hua ake ai
i te whai i te rautaki whakamua, ki éra i hua ake ai i te rautaki
whakamuri i roto i tatarihanga i nga mahi rangahau kei reira nga
korero taunaki huna mo te panga o te tikanga arataki. Ko te aronga
o nga ahuatanga e toru nei ko nga tikanga arataki e pa ana ki te
whakatakoto whainga, te whangai, me te ako o te kaiako.

E toru ano nga ahuatanga i hua ake ai i te tatarihanga i nga korero
taunaki huna mo te tikanga arataki. Ko te aronga o énei ahuatanga
ko te whiriwhiri i ngad muka wananga kia pakari ake, ko te kruku
atu ki nga korero whakatau take, ko te whiriwhiri, ko te whakamahi
inga tapu ngaio.

3 Ko te nui o te panga he ine kua whakaritea mo te kaha o te here i waenganui i ngd momo tikanga e rua. Ko aua
momo tikanga i roto i ténei kete korero (BES) he wahanga mo nga ritenga amorangi, wawaotanga amorangi ranei,
me nga whakatutukitanga akonga. Ka nui atu te panga, ka nui atu ano te awe mai o te ritenga, o te wawaotanga
ranei ki te huanga mai e hiahiatia ana. Ka whaia ko ta Hattie (2009) hei awhina i & matou ki te whakamarama i te
nui o nga panga: .2, iti; .4 ahua nui; .6 nui. Ko ta Hattie rangahau, .35 te whakatutukitanga wawaenga o te akonga
ind pau ai te kotahi tau ki te panui, ki te pangarau, ki te tuhituhi hoki. (Tirohia te Upoko 5)

Figure 2. Ta nga ahuatanga e rima ki nga kura akonga

Ahuatanga 1
Whaia te iti kahurangi

Seek the treasure that is valued most
dearly

Dimension 1

Establishing goals and expectations

Ahuatanga 2

Ma te huruhuru
ka rere te manu

Dimension 2
Resourcing strategically

Ahuatanga 3
Kia pai te whakatere i te waka

Steer the waka well

] [It is the feathers that enable the bird to fly

Dimension 3

Planning, coordinating, and evaluating
teaching and the curriculum

Ahuatanga 4

Ko te waka matauranga,
he waka eke noa

Ahuatanga 5
Ka tika a muri, ka tika a mua

The waka of knowledge
is the waka for everyone

If all is right at the back,
all will be right at the front

Dimension 4
Promoting and participating in teacher
learning and development
Dimension 5

Ensuring an orderly and supportive
environment

Ahuatanga 6

Ehara taku toa i te toa takitahi
engari he toa takitini

My strength is not mine alone
but that of the multitudes

Dimension 6

Creating educationally powerful
connections

Ahuatanga 7
He kaha ki te whakahaere i nga raruraru

Able to mediate, manage, and settle
disputes

Dimension 7
Engaging in constructive problem talk

Ahuatanga 8
Nga tapu ngaio. Whiria, mahia

Choose and use specialist tools

Dimension 8
Selecting, developing, and using smart

tools

Figure 3. Nga ahuatanga rangatira

He Kura Rangatira, He Kura Akonga: Te Hua i Kitea Ai, Te Hua i Rite Ai: Te Kete Raukura [BES]

M6 Huahua 3, ko nga ahuatanga hangai ko 1-5, ko nga ahuatanga
huri ko 6-8. Ka whakataukitia ko ia ahuatanga kia mau ko te tikanga
o te korero. Ehara i te mea me whai totika i nga ahuatanga e waru
nei engari ka noho ké hei tohu rangatira. Me whai whakaaro ki te
katoa i nga wa katoa, engari he wa ka hangai te whakaaro ki tétahi
i runga i te take ka heipii noa mai.

Kati, hei te mutunga iho ko td matou i whakatau ai he nui rawa te
panga mai o te amorangi kaupapa ki nga huanga akonga. Ki te
aronui atu te hunga arataki ki te whakapau i 0 ratou whakaaro, i
0 ratou matauranga, i 0 ratou hononga ki nga kaiako ki te kaupapa
nui o te whakaako me te ako, ka nui atu ano 6 ratou panga ki nga
huanga akonga.

Nga ahuatanga rangatira i hua hangai mai i te whare
taunakitanga*

1. Whaia te iti kahurangi

Ko te ahuatanga nei ko te tohu i te rangatiratanga ma te whakatakoto whainga, ma te
whakamohio hoki i aua whainga mo nga kaiako me te ako o te akonga. Ka taurite te noho
tuarua o te nui o te panga wawaenga o ténei ahuatanga (42). Me ki, he ahua nui, he nui ano
te panga pénei te rahi.

Me pénei te hunga arataki e whakarite totika ai nga whainga:
e me whai mana nga whainga;

e me marama nga whainga;

e me 1 nga kaiako ki nga whainga.

Ka whakamanahia te hiranga o nga whainga e te hunga arataki ma te whakamohio atu i nga
hononga ki nga take a-kaupapa, a-whakaaro, a-tikanga hoki. Ka poapoatia kia whakaae tahi
mai he whainga énei e taea te whakatutuki, a, me u tahi e tutuki tahi ai. Ka tino whai tikanga
te whakatakoto whainga ki nga kura kaupapa reo Maori te reo kawe. Ko te take kei te tino
kitea atu te hononga o nga whainga hiranga nei ki nga take whanui o te whakaaro, o te tikanga
hoki, ara, ko te reo Maori, ko te whakarauora hoki i nga tikanga Maori.

Tarake ana tera te kite he mea nui te whanaungatanga mo ténei ahuatanga, i te mea ka matua
whakarite nga kaiarataki o nga kura iti kahurangi® ki te whakamohio i nga whainga me nga
hiahiatanga, ki te whakamohio i te iwi m6 ngad whiwhinga matauranga, ki te whakamihi ano
hoki i nga whakatutukitanga o te wananga. E kI ana nga korero taunaki kei te ohu kaiako te
tikanga mena ka eke ranei te kura ki ona taumata, ka hinga ranei.

Me matua marama te hunga arataki ki te hiranga o te whakatakoto whainga me te mohio
hoki me pehea e whai hua ai te whakatakotoranga whainga, ma konei e rangatira ai te mahi,
e rangatira ai ténei ahuatanga. Ma Huahua 4 e whakamarama mai nga tikanga whakamana,
nga kawa hei whai, nga hua hoki o te whakatakoto tika i nga whainga.

4 Robinson, V.M. J., Lloyd, C., & Rowe, K. (2008). Te panga o te rangatiratanga ki nga huanga akonga: He wananga

i nga rerekétanga o nga panga o nga momo ahuatanga o te rangatiratanga. Te Whakaputanga Koata-Tau mo Te
Whakahaere Matauranga (44)5, wh. 635-674. [No te tau 2008, ka whiwhi te tuhinga nei i te Tohu Davis mo te
korero tino whaimana i roto i Te Whakaputanga Koata-Tau mo Te Whakahaere Matauranga o 2008.]
Robinson, V. M. J. (2007, 11 Oketopa). He kura rangatira, he kura akonga: Te hua i kitea ai, te hua i rite ai. He
kauhou i whakaritea ai mo te kaupapa Wiremu Waaka. Ka kauhoutia i te Wananga Huitahi o Te Kaunihera o Nga
Kaiarataki Matauranga o Ahitereiria me Te Huinga mo Te Tohutohu me Te Whakatipu Marautanga i Poihakena.
www.educationcounts.govt.nz/publications/series/2515/13723

> He kura e whai ana i te iti kahurangi o te ako.



Nga tikanga
me whai

* Te aheitanga hei
whakatutuki whainga

Nga kawa

Nga whainga:

¢ Te whakarite

Nga hua

* Ka whaia te iti
kahurangi o te ako

rerekétanga i waenganui * Ka mau ki te aka
 Te U ki &tahi i te tiiroa me te ttmanako matua
whainga ake .
* Me upoko pakaru te * Ka whai mana,
* Me hangai tahi karawhiu ka whai take
* Me arotahi ¢ Mauriora

Huahua 4. He aha nga tikanga o te whakatakoto whainga?

E ai ki nga korero taunaki, he mea nui ngatahi ko nga whainga ake me te whakaritenga hei
whakatakoto whainga: me mohio te hunga arataki he aha nga whainga hei whakatakoto, a, me
péhea hoki te whakarite atu. He nui te aronga atu ki ngd whainga matauranga i nga kura iti
kahurangi nei, heoi ehara i te mea ka mahue ké ko ngd whainga tikanga a-iwi.

2. Ma te huruhuru ka rere te manu

Kotatetikangaaratakiano ko te whai, ko te tukurauemi, ara, nga rauemitaputapu, matauranga,
tangata ano hoki. Ko te tikanga ke ia ko te totika o te whai, kaua e whai noa mo te whiwhi noa
iho engari me whai, me tuku hoki i runga i te wahi o te rauemi ki te take o te kaupapa. Kaore i
tua atuinga kaiarataki mo te awhina i nga kaiako ki te whai, ki te whakatipu hoki i nga rauemi
whakaako, ako ano e tika ana, i nga taumata katoa o te matauranga, me te whakatikatika hoki
kia rite nga rauemi nei mo te whakamahi. He iti noa te panga wawaenga o ténei ahuatanga ki
nga huanga akonga. Me uaua ke kia kitea e te hunga arataki he rauemi aromatawai e rite ana
a-kaupapa, a-whakaaro nei ki ngd whainga nui o nga kura kaupapa reo Maori te reo kawe. Hei
tauira, he ruarua noa nga ritenga aromatawai i roto i te reo Maori, he ruarua hoki nga huarahi
ki nga kaupapa whakapakari kaiako mo te aromatawai ma te reo Maori.

Ko ta te hunga arataki i nga kura iti kahurangi mo te tohu, mo te whiwhi rauemi:
e me marama nga whakaritenga kia hangai ki nga tikanga a-kaupapa, a-whakaaro hoki;
¢ me ukauka te whangai i nga whainga a-kaupapa matua ki te moni.

Marama ana te hunga arataki ki ngd whakaritenga hei tohu, hei whakawhiwhi rauemi hoki e
hangai ana ki nga tikanga a-kaupapa, a-whakaaro ano. Ka tohe whakauka ano ratou ki te whai
moni hei tautoko i nga tikanga a-kaupapa ma te whakarite péneiite whakapapa i te whakapaunga
moni. Ka hao ano irotoite kete whakahangaingai rauemi ko te whai i nga kaimahi e tika ana,
ko te whakatipu i ngd momo tohungatanga hei whakatutuki i nga whainga nui.

3. Kia pai te whakatere i te waka

Ko te aronga o ténei o nga ahuatanga ko te kaha whai a te hunga arataki ki te whakapiki ake i te
kounga o te whakaako me te marautanga. He rite te panga wawaenga o ténei ki téra o Ahuatanga
1, ard, he ahua nui, he nui ranei te panga o énei whakaritenga arataki ki nga huanga akonga.
Ko te mea e rangatira atu ai nga kaiarataki i nga kura iti kahurangi i nga kaiarataki o nga kura
e rite ana te ahua atu i te kiko o te whai, ko te whakauru ki roto i ngd mahi whakamahere,
whakariterite, me te mahi aromatawai i te whakaako me nga kaiako.



Ko ta nga kaiarataki i nga kura iti kahurangi mo te whakamahere, mo te whakariterite, mo

te aramatawai hoki i te whakaako me te marautanga:

e ko te whakanui i nga whakawhitinga korero mo te whakaako me tona panga ki nga
huanga akonga;

e ko te arahi, ko te whakariterite hoki o te kaupapa whakaako;

e ko te matakitaki i ngd mahiiroto i nga akomanga me te whakahoki korero e kia ai e nga
kaiako he korero whaikiko;

e ko te whakarite tikanga tirotiro i te pikinga akonga me te whakamahinga hua aromatawai
hei whakapakari ake i te kaupapa ako.

4. Ko te waka matauranga, he waka eke noa

0 nga ahuatanga katoa i hua ake ai i te wananga koinei te ahuatanga panga nui, ara, koinei
nga whakaritenga arataki nui rawa te panga whai matauranga ki nga huanga akonga. Ko
nga whakaritenga o ténei ahuatanga, ko te whakauru atu, ko te whakanui hoki i nga take
whakapakari 6-kawa, opaki ano i nga kaiako. Ka noho te hunga arataki i roto i énei mahi
whakapakari kaiako hei kaiarataki, hei akonga ranei.

He mea nui nga rerekétanga mo ténei ahuatanga i waenganui i nga mahi a nga kaiarataki o
nga kura e rite ana te whai matauranga, nui atu ranei, iti iho ranei. Hei tauira, hei ta nga
kaiarataki i nga kura iti kahurangi, ka hangai te mahi tahi a 6 ratou kaiarataki ki nga kaiako,
ki nga kaiwhakahaere tari hoki ki te whakamahere, ki te whakariterite, ki te aromatawai hoki
i nga kaiako me te whakaako. Téra tonu pea ka nui ke atu te kiko o nga mahi arotake a énei
momo kaiarataki i nga kaiako — me te mea nei ka tirotirohia te pikinga o te akonga, a, ka pai
ake te whakaako i runga i nga hua o te aromatawai. Nui atu te mohio o te hunga arataki e kaha
uru atu ana ki nga kaupapa whakapakari kaiako ki nga whakaritenga me whai kia pikimauroa
ake ai te ako o te akonga. Ma konei e taea e ratou te korero ngatahi ki nga kaiako mo te
whakarereke i nga kaupapa ako, a, me te tautoko hoki kia rereke ai te whakahaere akomanga,
te whai rauemi, nga whakaritenga aromatawai hoki.

Ko ta te arataki he whakanui i te whakaako ma te aronga o te hapori ki te whakapakari i nga
akonga kia ekea 0 ratou taumata. Kite pénei nga hapori, me wero nga kaiaratakiinga tikanga
o te hapori kaore i te hui ki te korero mo te hononga i waenganui i nga whakaakoranga me nga
mea e akona ana, kia huri ke.

Ko te ohu manaaki, tiaki hoki i nga whakatutukitanga me te ora ano o nga akonga tétahi
tikanga nui o nga hapori totika. Ka piki ake nga huanga akonga, ka kaha ake ano te maia me
te tikanga ohu o te hunga kaiako, a, ma tenei e kaha ake ai ratou ki te @ ki te mahi. Ka mutu
ka hua mai te paii a ia ano, he maia, he mohio no te kaiako, he angiti mo te akonga, tautoko
tétahi i tetahi.

Ko ta nga kaiaratakiinga kura iti kahurangi mo te whakanui me te whakauru ki nga kaupapa

whakapakari kaiako:

¢ he whakarite kia tino mau te whakaaro ki te here o te whakaako ki te ako;

e he whakanui i te ohu manaaki, i te ohu tiaki i nga whakatutukitanga me te ora o nga

akonga;
e he whai kupu totika hei awhina mo te whakatau i nga take whakaako.

5. Ka tika a muri, ka tika a mua

Ko tetahi ahuatanga o te tikanga arataki he awhina ki te whakatutuki i nga whainga nui o te
matauranga me nga tikanga a-iwi ma te whakatakoto i tétahi whariki hei papa manaaki i nga
tikanga o te angitu. Ki te tau te mauri o te wahi ako ka @ nga kaiako ki te whakaako, ka aro
nga akonga ki te ako. He iti noa te panga wawaenga o ténei tiahuatanga, te ahuatanga i hua
maiinga rangahau mo te whakamahere whakamua. Ko nga tohu o ténei ahuatanga he mohio



ki nga tikanga a-iwi, he whakamihi hoki i nga rerekétanga; he whakarite kia haumaru ai, kia
noho tika ai te wahi, kia marama hoki te kawa o te whakawhiu; kia iti noa nga haukotinga i
te takiwa o te whakaako. Ko étahi atu o nga tohu ko te tiaki i nga kaiako kia kore ai e raru i
nga taumahatanga korekiko o nga matua, o ngd mana whakahaere hoki, me te whai tikanga
whakatau wawe i nga tohe kia totika ai.

E ai ki nga whakataunga, ka tutuki i nga kaiarataki o nga kura totika nga wahi haumaru,
whakaruru hoki te whakatti i runga i te marama, i te @ hoki ki te whakahau i nga hiahiatanga
a-iwi, i nga kawa ano o te whakawhiu.

Ki te penei te wahi, tika ana te tere whakatau i nga tohe kaiako. E aikite whakataunga a tetahi
o nga korero rangahau, he kaha te here o te mohio o te tumuaki ki te whakatutukitanga o nga
akonga i te pangarau, ara, tana kite me tana whakatau i te raru — kia kaua e tukuna kia pirau
ké. Ko tetahi ahuatanga ano e kitea ai te rerekétanga o nga kura kaha whai i te iti kahurangi i
nga kura e hinga ké ana, ko te rerekétanga o te whakaaro o te kaiako ki téra o te tumuaki mo
te kitenga a te tumuaki i nga tohe me te whakatau ano i aua tohe.

Ko ta nga tumuaki i nga kura iti kahurangi mo te whakarite i te wahi hei wahi manaaki,
tautoko hoki:

e ko te tiaki i nga wa ako o te kaiako;

e ko te U ki nga whakaritenga whakawhiu;

¢ ko te tere mohio, ko te whakatau tika hoki i nga raru.

6. Ehara taku i te toa takitahi, engari he toa takitini

He tihonohono te tikanga o ténei ahuatanga, i waenganui i — nga tangata, nga ropi, me nga
iwi — e hangai tika ana ki te ako o te akonga.

Tautoko ai te hunga arataki i eénei tithononga ma te rite o nga kaupapa me nga whakaaro i
waenganui i nga kawenga mai a te akonga me tana kawenga ano i roto i te akomanga. Téra
pea ma te mohio haere ki ngd momo wheako o te akonga i te kura hei tikanga tuatahi mo te
whakapakari i te whakaako me te ako. Teéra tonu pea ma te whakarerekeé i nga tikanga o te
kura ka pai ké atu te tihono ki ngad whanau me nga iwi o te kura.

Ta ngatahi ai nga kaupapa whakaaro mena ka rite te whakapapa o te kawenga me téra o te
tikanga o nga akomanga e whakawhitia ana e te akonga. Ka whai wahi ano nga kaiarataki ki
ténei ahuatanga ma te whakamau i nga akonga ki te tahi kotahi i a ratou e whakawhiti kura
ana.

Ka noho pimau ana te tikanga whakawhanaunga ki nga ahuatanga katoa, ka whai mana
ano nga tihononga. Ka whai tikanga ano te whanaungatanga hei tikanga whakapiki mohio,
whakamihi ano mo te mana tangata me te mana iwi. Me whakapakari hoki nga tihononga i
waenganui i te hunga pakeke hei ahuatanga whakanui, whakaora ano i nga akonga.

Whakakaha ake ai te hunga arataki i nga tthononga matauranga ma:

e te hereite mana akonga ki nga tikanga o te kura kia ngawari ai te hono;

e te whakarite kia rite te tahti kawenga me te tahu tikanga o nga kaupapa whakaako;
e te whakatika i te whakawhitinga i tetahi kura ki tétahi atu kia ngawari ai.

7. He kaha ki te whakahaere i nga raruraru

Ko te tikanga o ténei ahuatanga he matau ki te whakamohio, ki te whakamarama, ki te wananga
hoki i nga raru kia kitea he putanga mo te kura. Ko ta nga kaiarataki whakamoe patu he
whakamahuki i nga take i runga i te ahuatanga kia whai wahi mai ai te hunga tohe ki te raru, kia
mau ano i a ratou te take o te raru. Ma te matua wananga i te kaupapa whakaaro o te mahi kia
tinihia e taea te ahuatanga nei te whawha atu.



E rua nga take e whaimana ai nga kaupapa whakaaro o te mahi; tuatahi e whakamarama ana
inga mahi a te kaiako, tuarua e whakaahua ana me péhea e marama ai nga karere whakataka.
Ma te tiki atu i nga kaupapa whakaaro o nga kaiako ka taea e nga tumuaki nga kaiako te
awhina ki te whakamahuki rawa ake i 0 ratou i whakapono ai, a, ki te aromatai hoki i aua
whakapono i raro i tetahi kaupapa whakaaro ké e wharikihia ana. Ka tutuki nga kaupapa
whakaaro mena e tino mohiotia ana nga ahuatanga whakauka kia @ tétahi ki tana e mahi ai,
ara, nga whakapataritaringa kia huri ké ai taua mahi. E aikinga korero rangahau o Aotearoa
i tirohia ra, he nui nga korero taunaki e tohu ana i te nui o nga hua papai o te ruku whakaaro
mo nga whanaungatanga pakeke me nga huanga akonga.

Ko ta nga kaiarataki whai i nga korero whakatau raru:

e he kite i nga take e mahi ai nga kaiako i nga mahi e hiahiatia ana kia tinihia (te ruku i
nga kaupapa whakaaro o nga kaiako);

e he arahi i nga korero mo nga hua taurite o te whakaritenga mahi e whaia ana, me nga
whakaritenga mahi rereke.

8. Nga tapu ngaio. Whiria, mahia

Ko te tikanga o ténei o nga ahuatanga ko ta te hunga arataki whakariterite i te akomanga i
runga i te whiriwhiri, te whakatipu, te whakamahi hoki i nga tapu ngaio me ki, i runga ano
hoki i te whakatakoto i te kawa hei whakamahi i aua tapu ngaio. Ko te ahua o te tapu ngaio
nei he whanui rawa, ara, ko nga taputapu péra i te papa tuhituhi ma, nga taputapu noho hoki
o te rima, nga pumanawa rorohiko hei whai i nga putanga akonga, i nga korero aromatawai
hoki; nga tuhinga kaupapa here, tae atu ki nga puka purongo. Ehara i te mea ka noho anake
te hunga arataki ki te whiriwhiri, ki te whakatipu i nga tapu ngaio nei engari me whakarite
tonu ratou kia whaitake aua taputapu ki te awhina i te hunga whakamahi e tutuki atu ai nga
mahi e whaia ana.

Ka kia ai he kamakama nga tapu ngaio mena ka whakamihia te ako o te kaiako mo te whakanui
ite ako o te akonga. He mea hua mai nga momo tapu ngaio nei i nga kaupapa whakaaro totika
mo nga mahi e hiahiatia ana kia tautokona, a, he marama, he ngawari hoki te whakamahi.
He rereké te puka purongo pai nei i te kaupapa here pai mo te pirongo. Heoi ahakoa te
rerekétanga, e rua nga tikanga e whaia ngatahitia ana: he mea hua i te kaupapa whakaaro
totika, he totika hoki te huahuatanga mai.

Tera e whaihua ai tetahi tapu ngaio mo te whakaako i tetahi ropu akonga, engari ka koretake
noa nei mo ropu ké. Hei tauira, kaore pea e tika te kaupapa whakaaro mo te whakapiki reo i
nga akomanga reo Pakeha hei kaupapa whakaako i nga akomanga reo Maori, reo Pahiwhika
ranei.

Ma te nui o te whakapaunga ki te rangahau, ki te whakawhanake hoki ka tika mai étahi tapu
ngaio hei whakamahi. Ko étahi atu kaore i péra rawa te huarahi whakatipu, he mea hanga
noa ake mo te kura, heoi ahakoa ténei ahuatanga me whakamatautau tonu te hunga arataki i
te mana o nga kaupapa whakaaro e whariki ana i nga tapu ngaio e rua nei.

Ka whiriwhiria, ka huahuatia nga tapu ngaio e te hunga arataki:
e irungaite mohio he totika te kaupapa whakaaro;
e irungaite tika o te huahuatanga.

Te whiri kaha a toi

Ko ta Upoko 7 he tirotiro tonu ki nga korero mo te Ahuatanga 7 ma te tatari i nga korero o
Aotearoa me te a0 mo nga panga o nga momo hononga kura-kainga ki ngad huanga akonga.
Ka whakarapopototia énei tirohnga i Huahua 5. Ko tana e whakaatu ai, ka nui ranei, ka iti
ranei, ka kino hoki ranei te panga mai o ngd momo whakaurunga mai o ngd matua ki nga
whakatutukitanga akonga.



Kaupapa wawao a-matua, a-whakaako

Ta te kaiako whakarite mahi kainga hei mahi tahi me nga matua
Whakaritenga kia tomokia nga whare korero o te whanau/o te iwi
Whakahokinga korero a nga kaiako mo te mahi kainga
Kaupapa wawao a nga matua

Whakaurunga o nga matua

Whakawhitinga korero a nga matua—tamariki mo te kura

Ta nga matua mahi tdao i te kura

Kaupapa wawao a-whanau

Paiherenga kaiako—matua

Tautoko a nga matua i te mahi kainga

Mabhi kainga — tona panga

Rorohiko i te kainga

Paunga o te wa ki te mahi kainga

Noho kaitiaki kura a nga matua

Nga whakawhitinga kaiako—matua -0.04
Matakitaki mahi kainga -0.19
Awnhinatanga mahi kainga a nga matua -0.24

Herengakore kaiako—matua -0.26

-0.5 (o] 0.5 | 1.5 2

Te nui o te panga

Huahua 5. Nga whakatau o te wananga i nga korero rangahau mo te panga matauranga o te
tuhononga i waenganui i nga kura, i nga whanau me nga hapori.

Tera ka aro te hunga arataki kura ki te whiriwhiri i nga taura here a-matauranga nei ki nga
whanau, ki nga hapori an6 ma te aho whakaako, ma te mahi kainga, ma te herenga kura-
kainga ano. He mea nui hoki te momo mahi tithono nei a te hunga arataki ki nga wahi e matara
weherua ana te tikanga matauranga o te kura i téra o te kainga. Téra étahi momo hononga
kura-whanau e nui atu ai te panga o te pai ki nga huanga wananga, tikanga tangata hoki o
te akonga, otira ia o te hunga akonga kaore ano kia noho ki te tépu matua o te matauranga, e
noho tata ana ranei ki te pari, ka whara. Hei tauira, whai hua ai nga take marautanga e whai
wahi ana ki ngd wananga me nga whare korero o te iwi. Ko ta te hunga arataki kura he toto
mai i nga taura matanga o te iwi hei awhina i nga mahi o te kura. Kati ina ano te hua o étahi
momo hononga kura-kainga, he whakatika i nga tikanga takahi tangata o te iwi.

Ehara i te mea ka pai katoa nga hua o te whakapau taima, o te whakapau kaha, o te whakapau
rauemi o nga kura ki te awhina i nga whanau me nga iwi, ka iti noa te pai i etahi wa, ka
kino ké ranei te panga ki nga huanga akonga. Hei tauira, he mea tautoko, he mea takakino
ranei te mahi kainga ki te akonga, ka eke ranei, ka hinga ranei i runga i te ahuatanga o te
whakaritenga o taua mahi kainga. Waihoki, he nui ngad matua e kaha awhina ana i a ratou
tamariki pakupaku ki te panui, téra ka hoha, ka he hoki kaore i te pai mo raua tahi. Pai ké kia
whai kaupapa awhina nga matua ki te whiriwhiri totika i nga mahi kia hua mai ai te pai.

Ka nui ranei, ka kino ranei nga hua o te hononga kura-kainga, kati he mea nui kia tikarohia
nga hua o te rangahau, o te whakatipu hei whariki i nga mahi o te kura, o te hapori, o te hunga
arataki kaupapa hokii a ratou e whakapakari ana i nga taura here matauranga.

He Kura Rangatira, He Kura Akonga: Te Hua i Kitea Ai, Te Hua i Rite Ai: Te Kete Raukura [BES] 45



Te mohiotanga, te piitkenga, te ahua o te kura amorangi

wananga

Ko ta te Korero Tapiri

8 he tuitui i nga kete e
rua o nga ahuatanga

o te rangatira, a, he
whakamarama hoki i
nga momo mohiotanga,
nga momo piukenga, me
nga momo ahua i roto i
aua kete.

He iti rawa nga korero rangahau e whawha tika atu ana i te hononga
i waenganui i te mohiotanga, i te pukenga, i te ahua (KSDs) o nga
manukura me nga huanga akonga. Haunga, ka herea rawatia e
matou nga ahuatanga rangatira ki nga huanga akonga, ka kitea e
matou étahi korero rangahau mo nga mohiotanga me nga pukenga
hei pupuri ma te hunga arataki kia taea e ratou nga ahuatanga i
korerotia ake nei te whai.

Nga mohiotanga, nga pukenga,
nga ahua o te tikanga arataki

Kia whakairihia nga whiringa whakahaere
ki te tahu o te kaupapa totika

Te tatari, te whakatau hoki i nga take whiwhiwhi

Te whakawhanaunga

Kia mahorahora te korero wananga

Huahua 6. Nga mohiotanga, nga pukenga,
nga ahua o te tikanga arataki

Kia whakairihia nga whiringa whakahaere ki te
taha o te kaupapa totika

Tino mohio te hunga arataki whaimana ki nga kaupapa whakaaro
me nga korero taunaki mo te ako totika, a, ka tikina atu ténei
mohiotanga hei poupou i a ratou whiringa whakahaere i nga take
péraitewhakaropuakonga,te whakamatautaukaiako, te whiriwhiri
rauemi, te tiaki kaiako hoki.

Te tatari, te whakatau hoki i nga take whiwhiwhi

Rapu ai, mohio ai nga kaiarataki totika ki nga tikanga me whai
mo tetahi take, a, ka tikina atu, ka whiriwhiria kia kitea te
whakatutukitanga mo taua take e tika ana i taua wa, i taua wahi
hoki.



Te whakawhanaunga

Ahakoa mohio pai ai te hunga arataki ki nga kaupapa ako, ki te
whakatau take hoki, ka kore e whai hua mena kaore i te kaha whiria
nga taura whanaunga o te kura. Ko te ahua o te kaiarataki totika
i ana mahi noa he whiriwhiri i nga taura whanaunga ma roto i te
tikanga mana tangata; ma te whakamihi ake i nga kaimahi, i nga
matua, i ngd akonga hoki; ma te whakatauira atu i te matau, i te
mana i roto i ngad mahi; ma te whai tonu i nga take mena kaore i ea
nga hiahia; ma te whakamana i te korero; ma te tohe hoki ki te hé o
te whakaaro, ki te hé hoki o te mahi.

Kia mahorahora te kdrero wananga

Ko tetahi mea me tino whai wahi ki nga ahuatanga rangatira katoa ko
nga pukenga tikanga tangata me nga tikanga o te ngakau e noho ai hei
ahuatanga whakamahara ma te hunga arataki ki te whakamatautau
i ona ake pohéhetanga me éra ano o étahi atu mo ratou tonu, mo
etahi atu, mo te ahua hoki o te mahi. Ki te mahorahora te korero
wananga, me whai pikenga, me whai whakaaronui nga kaiarataki
kia ahei ratou ki te whakawhitwhiti korero, hangai taikaha nei, me
te mau ki te mana o te tangata, koinei hoki te ahua o te whakapakari
i te whakaako me te ako.

Hei kupu matua

He mea nui te amorangi wananga. Ko te kupu matua o ténei kete korero BES, ki te tata
atu nga manukura ki te matua o te ako, téra e nui atu ai te hua o te pai mo te hunga
akonga. He mea arahi nga ahuatanga nei ki ngad momo tikanga arataki e whai panga
ana ki nga huanga pai o te akonga. Ma te whakamarama atu me péhea, he aha hoki
nga take e whai panga ai ia ahuatanga ki nga huanga pénei, e awhina atu ai matou i nga
manukura ki te whakariterite i aua ahuatanga i 6 ratou na kura. Ka whakamarama téenei
onga kete i etahi o nga mohiotanga, pukenga, ahua ano o te tikanga arataki e poupou ana
i aua ahuatanga rangatira.

Ko te whainga nui ma te amorangi wananga me tino mohio ki te mahi matua o te ako.
Me mohio rawa ano hoki ki nga tikanga hiranga o nga hononga kura-kainga me te mohio
me pehea te manaaki i énei hononga mena rereké ana te tikanga matauranga o te kura i
téra o te kainga.

E kore e totika ai te rere manukura i te toi wananga anake; me whiriwhiri tonu te hunga
arataki i nga muka here tangata hei hapai, hei whakauka i nga hua papai o te whakaako
me te ako. Ka whakawhirinaki atu te tangta ki te rangatira mau i te tangata, manaaki i
te tangata, whakamana hoki i te kaupapa. Ma te hunga arataki pénei e pakari mai ai te
kimihanga, te hahaunga, te mahi ohu hoki e rangatira ai te kura.

Ko te tikanga arataki te mea nui, haunga ano te kaiarataki. Ko te take, kaore e taea e
te kotahi nga ahuatanga katoa te whakatutuki. Ko te whainga ke, me whai wahi nga
kura katoa o Aotearoa ki énei ahuatanga i roto tonu i 6 ratou kura, i waho ranei. Ma
konei e whai whakaaro ai ki nga kaupapa whakapakari, whakamatautau hoki i te taht
manukura, me te whakatipu ano hoki i nga tapu ngaio hei awhina i a ratou i énei mahi
whakatara.

I pau ké te rangahau mo te amorangi wananga ki nga take e pa ana ki nga tiahononga
i waenganui i te hunga pakeke o te whanau o te kura, kaore i hangai ki te panga o nga
tikanga arataki ki nga huanga akonga. Heoi, ka nui ake ténei panga mena ka kahawhiria
te aria me te whakaritenga o te tikanga arataki ki nga taunakitanga mo te totika o te
whakaako me te ako.





